
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

դեկտեմբերի 2011 թվականի N            - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009
 ԹՎԱԿԱՆԻ ԴԵԿՏԵՄԲԵՐԻ 24-Ի N 1512-Ն ՈՐՈՇՄԱՆ ՄԵՋ
 ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
----------------------------------------------------------------------------------------------
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին մասի «ժգ» կետը` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության 2009 թվականի դեկտեմբերի 24-ի «Հայաստանի Հանրապետության կառավարությանն առընթեր անշարժ գույքի կա​դաս​տրի պետական կոմիտեի աշխատակազմի գեոդեզիայի և հողային պետական տես​չության կանոնադրությունը հաստատելու մասին» N 1512-Ն որոշման հավելվածի 17-րդ կետում «տեսչության պետի պարտականությունները կատարում է տեսչության գլխավոր մաս​նա​գետ​ներից մեկը:» բառերը փոխարինել «տեսչության պետի պարտականու​թյուն​ները կատարում է տեսչության պետի տեղակալը, կամ տեսչության գլխավոր մասնագետ​ներից մեկը:» բառերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ԻՐԱՎԱԿԱՆ ԱԿՏԻ ՆԱԽԱԳԾԻ ԸՆԴՈՒՆՄԱՆ ՀԻՄՆԱՎՈՐՈՒՄԸ ԵՎ ՀՀ ԿԱՌԱՎԱՐՈՒԹՅԱՆ 2010թ. ՀՈԿՏԵՄԲԵՐԻ 28-ին ՆԻՍՏԻ ԹԻՎ 42 ԱՐՁԱՆԱԳՐԱՅԻՆ ՈՐՈՇՄԱՆ ՀԱՄԱՁԱՅՆ ՊԱՀԱՆՋՎՈՂ ՏԵՂԵԿԱՆՔՆԵՐԸ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1512-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՀԻՄՆԱՎՈՐՈՒՄ 

1.
Անհրաժեշտությունը

Նախագծի ներկայացման անհրաժեշտությունը պայմանավորված է Հայաստանի Հանրապետության կառավարության 2009 թվականի դեկտեմբերի 24-ի «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմի գեոդեզիայի և հողային պետական տեսչության կանոնադրությունը հաստատելու մասին» N 1512-Ն որոշմամբ սահմանված տեսչության կողմից վերահսկողական գործառույթներ` հողերի օգտագործման և պահպանման, գեոդեզիայի և քարտեզագրության նկատմամբ, դրանց խախտումների բացահայտման դեպքում` համապատասխան պատասխանատվության միջոցների կիրառման իրավասությունների իրականացման նկատմամբ արդյունավետ գործունեություն իրականացնելու անհրաժեշտությամբ:

2. Ընթացիկ իրավիճակը և խնդիրները

Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմի Գեոդեզիայի և հողային պետական տեսչության կողմից իրականացվող վերահսկողական աշխատանքների նկատմամբ արդյունավետ մեխանիզմ ներդնելու անհրաժեշտությունից ելնելով, անհրաժեշտություն է առաջացել տեսչությունում նախատեսել տեսչության պետի տեղակալի հաստիք, այդ իսկ պատճառով մշակվել է Հայաստանի Հանրապետության կառավարության որոշման նախագիծ, որով համապատասխան փոփոխություն է կատարվում Հայաստանի Հանրապետության կառավարության 2009 թվականի դեկտեմբերի 24-ի N 1512-Ն որոշմամբ հաստատված կանոնադրության մեջ:

3.
Տվյալ բնագավառում իրականացվող քաղաքականությունը

Գեոդեզիայի և հողային պետական տեսչության աշխատանքների արդյունավետության բարձրացման նպատակով, անհրաժեշտություն է առաջացել նշված տեսչությունում ավելացնելու տեսչության պետի տեղակալի հաստիք: 
4.
Կարգավորման նպատակը և բնույթը

Սույն իրավական ակտի կարգավորման նպատակն է հանդիսանում Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի Գեոդեզիայի և հողային պետական տեսչության կանոնադրությամբ սահմանված տեսչության մասնագետների հաստիքներից բացի, սահմանել տեսչության պետի տեղակալի հաստիք:

5.
Նախագծի մշակման գործընթացում ներգրավված ինստիտուտները և անձիք

Նախագիծը մշակվել է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կողմից:

6.
Ակնկալվող արդյունքը

Սույն իրավական ակտի ընդունման արդյունքում իրավական ակտով կսահմանվի Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմի Գեոդեզիայի և հողային պետական տեսչության պետի տեղակալի պաշտոնը: 

7. Այլ տեղեկություններ (եթե այդպիսիք առկա են) –

	Տեղեկանք N 1

Նախագծի ընդունման առընչությամբ ընդունվելիք այլ իրավական
 ակտերի կամ դրանց ընդունման անհրաժեշտության բացակայության մասին

	1
	Այլ իրավական ակտերում փոփոխությունների և /կամ լրացումների անհրաժեշտությունը - չկան

	2
	Միջազգային պայմանագրերով ստանձնած պարտավորությունների հետ համապատասխանությունը-ստանձնած պարտավորություններ- չկան

	Տեղեկանք N 2

Իրավական ակտն ընդունվելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 


	1
	պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չի առաջանում


	Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	Նախագիծը տեղադրված է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի պաշտոնական www.cadastre.am կայքում:


Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1512-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները 

	1
	2
	3
	4

	Հայաստանի Հանրապետության ֆինանսների նախարարություն

14.12.2011թ.

	Առարկություններ և առաջարկություններ չկան


	
	


